
Menningar- og ferðamálasvið Reykjavíkur f.h. Reykjavíkurborgar kt. 530269-7609 og Kling og 
Bang Gallerí ehf, kt. 560104-3160 gera með sér svofelldan: 

SAMSTARFSSAMNING 
 

um fjárstuðning Reykjavíkurborgar við Kling og Bang Gallerí ehf 
á tímabilinu 1. janúar 2021 til 31. desember 2023. 

 
1. gr. Markmið Reykjavíkurborgar 

Meginmarkmið með samningi þessum er að styðja við myndlistarlíf  í Reykjavíkurborg, efla 
vitund almennings um íslenska samtímalist og efla kynningu á henni erlendis með því að styðja 
við rekstur á framsæknu galleríi, Kling&Bang í Marshallhúsi,  og starfsemi á þess vegum innan 
lands og utan. 
 
 

2. gr. Markmið Kling og Bang Gallerí ehf 
Markmið Kling og Bang Gallerí ehf er að halda áfram því mikilvæga menningarstarfi sem byggt 
hefur verið upp innan Kling og Bang Gallerí ehf með sýningahaldi og  öflugri fræðslu- og 
viðburðardagskrá.  Kling og Bang Gallerí ehf í Marshall húsinu verði sem fyrr vettvangur 
framsækinna sýninga, lifandi samastaður myndlistarmanna og listunnenda, vettvangur 
nýútskrifaðra listamanna og lengra kominna erlendra og innlendra listamanna. Kostur gefst á að 
vera í beinu samtali inn á alþjóðlegan vettvang myndlistarinnar, sem nýst getur íslenskum 
listamönnum á ýmsan hátt. 
Markmið Kling og Bang Gallerí ehf eru nú sem fyrr að: 
 koma á framfæri upprennandi listamönnum sem starfa innanlands eða á erlendum vettvangi í 

bland við alþjóðlega velþekkta samtímalistamenn  
 skapa faglegt, fræðandi, krefjandi og metnaðarfullt umhverfi fyrir listamenn á Íslandi 
 auka fjölbreyttari möguleika til sýningarhalds í Reykjavík 
 opna vettvang fyrir skapandi skoðanaskipti innan myndlistarinnar   
 skrásetja myndlistarsögu Reykjavíkurborgar með vönduðum sýningaskrám sýninga í 

Kling&Bang 
 eiga í samstarfi við erlenda sýningarstjóra og gallerí til að eiga greiðari aðgang erlendum að 

myndlistarmönnum  
 kynna íslenska myndlistarmenn erlendis. 
 
 

3. gr. Framlag Reykjavíkurborgar 
Á samningstímanum leggur Reykjavíkurborg Kling og Bang Gallerí ehf til í beinum fjárframlögum 
kr. 8,500,000 á ári 2021, 2022 og 2023. 
Greiðsla framlags skiptist þannig árlega:   
kr. 2.500,000 1. - 3. mars,   
kr. 2.000,000 1. - 3. júní 

kr. 2.000,000 1. – 3. september,  
kr. 2.000,000 1. - 3. desember.

    Framlag borgarinnar greiðist inn á bankareikning  0111-26-3160. 

Framlög Reykjavíkurborgar vegna áranna 2022 og 2023  er með fyrirvara um samþykkt 
fjárhagsáætlunar þeirra ára. Verði gerð umtalsverð breyting á fjárveitingu til samningsins á 
fjárhagsáætlun taka aðilar upp viðræður um aðlögun starfseminnar  að breyttri fjárveitingu. 
 
 

4. gr. Forsaga Kling og Bang Gallerí ehf og Marshallhúsið  
Kling og Bang Gallerí ehf var stofnað árið 2003 sem vettvangur fyrir unga listamenn til að stíga sín 
fyrstu skref í sýningarhaldi enn nú hafa allar kynslóðir listamanna hafa sýnt og starfað í galleríinu. 
Galleríið hefur einnig sýnt og tekið þátt í margvíslegum verkefnum erlendis á virtum 
sýningarstöðum.  Kling og Bang Gallerí ehf hefur í gegnum árin myndað þétt tengslanet listamanna 
og annarra aðila í listheiminum sem starfsemin býr nú að. Galleríið hefur tekið á móti fjölda 
erlendra og innlendra gesta auk þess að veita skólahópum á öllum skólastigum leiðsögn.   
 
Markmiðið með flutningi Kling og Bang Gallerí ehf í Marshallhúsið var að húsið yrði einn helsti 
vettvangur og miðstöð samtímalistar á Íslandi þar sem vegur listamannarekinna rýma myndi eflast og 
aukast. Hið leigða er samtals um 362,2 m2 á 3. hæð fasteignarinnar að Grandagarði 20, 101 Reykjavík.  Í 
húsinu er auk aðseturs Kling og Bang Gallerí ehf, Nýlistasafnið  ásamt vinnustofu og sýningarrými Ólafs 
Elíassonar. Kling og Bang Gallerí ehf er með sérstakan leigusamning við eignaskrifstofu 
Reykjavíkurborgar.  
 

5. gr. Kynningarmál 
Á öllu kynningarefni Kling og Bang Gallerí ehf jafnt innanlands sem utan skal koma fram að það sé 
styrkt af Reykjavíkurborg og birtir félagið merki Reykjavíkurborgar í því skyni. Samstarf verði við 
Höfuðborgarstofu um kynningu á Reykjavík þegar það á við til að kynna sem best Reykjavík sem 
áfangastað. Tengja má þá ferðavefsvæði Reykjavíkurborgar www.visitreykjavik.is við vefi gallerísins. 
 
 

6. gr. Ábyrgð 
Kling og Bang Gallerí ehf ber ábyrgð á starfsemi gallerísins, fagmennsku þess og gæðum. Kling og 
Bang Gallerí ehf ber ábyrgð á skuldbindingum sem það eða aðilar á vegum félagsins stofna til í 
tengslum við þennan samning. Kling og Bang Gallerí ehf er óheimilt að framselja greiðslur skv. 
samningi þessum til þriðja aðila og setja hann með öðrum hætti til tryggingar fjárskuldbindingu.  
 

7. gr. Samskipti og eftirlit 
Skrifstofa menningamála á Menningar- og ferðamálasviði Reykjavíkurborgar er tengiliður 
samningsins við Kling og Bang Gallerí ehf. Samráðsfundir aðila samningsins skulu haldnir í 
september ár hvert 2021, 2022 og 2023, þar sem farið verður yfir framkvæmd samningsins og 
tillögur Kling og Bang Gallerí ehf að áherslum gallerísins fyrir komandi starfsár. Skrifstofustjóri 
menningarmála boðar til fundanna. Kling og Bang Gallerí ehf skilar þá ársreikningi fyrra árs, áætlun 
um rekstur og starfsemi yfirstandandi árs og áætlun um starfsemi komandi árs. 
 

8. gr. Vanefndir og meðferð ágreinings 
Telji Kling og Bang Gallerí ehf hættu á að geta ekki uppfyllt samningsbundnar skyldur sínar skal 
Menningar- og ferðamálasviði Reykjavíkurborgar tilkynnt um það skriflega án tafar. Ef ekki tekst að 

endurskoða verkefnaáætlun þannig að markmiðum samningsins verði náð er heimilt að fella niður 
greiðslur þar til félagið hefur sýnt fram á að það muni standa við samningsbundnar skyldur sínar 
samkvæmt ákvæðum samningsins, en að öðrum kosti rifta samningnum. 
 
Ef sýnt þykir að framlag Reykjavíkurborgar hafi verið notað í öðru skyni en samkvæmt samningi 
þessum áskilur hún sér rétt til að krefjast endurgreiðslu framlagsins að öllu eða að einhverju leyti 
eða rifta samningnum. 
 

9. gr. Gildistími 
Samningur þessi er gerður í samræmi við samþykkta fjárhagsáætlun Reykjavíkurborgar 2021 er 
samþykkt var í borgarstjórn XXXXXXX 2020. Samningurinn gildir til 31. des. 2023. Samningurinn er 
gerður í tveimur samhljóða eintökum og heldur hvor aðili sínu eintaki.  
 

10. gr. Staðfesting og meðferð ágreiningsmála 
Samningurinn er gerður með fyrirvara um staðfestingu  borgarráðs. Rísi ágreiningsmál út af 
samningi þessum skal það rekið fyrir Héraðsdómi Reykjavíkur. 
 
 
Reykjavík,     XXXXXX 2020 
 
F.h. Reykjavíkurborgar    F.h. Kling og Bang Gallerí ehf 
 
 
      
Vottar að réttri dagsetningu og undirskrift: 


